
 

Pozvani ste nazad na dodatno rendgensko 

snimanje dojki. Kod većine žena koje su 

pozvane da se vrate na dodatne testove 

ishodi su normalni (nemaju rak dojke). 

Zašto sam ja pozvana da se vratim? 

Nije neobično da se uputi poziv na dodatno 

rendgensko snimanje dojki. U opšte razloge za 

ponovno snimanje uključeni su: 

Gustoća 

Mamogram je rendgenski snimak tkiva vaše 

dojke. Neujednačena distribucija tkiva dojke 

može izgledati kao neki abnormalitet. Dodatni 

rendgenski snimci mogu pomoći da se gusti tio 

tkiva identifikuje kao  normalno žljezdano tkivo. 

Ciste 

Okrugla gustoća sa jasnim rubovima je obično 

cista ili dobroćudna (ne-karcinogena) kvržica. 

Ako se rubovi ne vide jasno, možda će biti 

potrebno uraditi dodatne testove. 

Kalcifikacija 

Pjege kalcija (kalcifikacija) uočljive su na 

mamogramu mnogih žena i te kalcifikacije su 

obično normalne. Međutim, nepravilne grupe 

kalcifikacija mogu biti najraniji znak raka i 

iziskuju dodatne testove. 

Ožiljci 

Ranija operacija na dojci je možda ostavila 

ožiljak. Rendgenski snimci se teže očitavaju 

tamo gdje postoje ožiljci na tkivu, pa ćete 

možda trebati uraditi dodatne testove. 

Kožni markeri 

Nekada se na koži iznad ožiljaka, madeža ili 

simptomatskih mjesta na dojci mogu staviti 

markeri koji su uočljivi na rendgenskom snimku 

kao pomoć radiologu da očitava rendgenske 

snimke. 

Kako ću saznati rezultate dodatnih 

rendgenskih snimaka dojki? 

BreastScreen WA će vas nazvati i javiti vam 

rezultate vašeg mamograma. Mogu se 

preporučiti dodatni testovi koji će zavisiti od 

toga kako izgleda mamogram. Slobodno 

postavite koliko god pitanja želite, da biste 

razumjeli zašto ste pozvani nazad.

Ako budete trebali raditi dodatne testove, ponudit 

će vam se termin za pregled u Centru za 

kontrolno snimanje dojki BreastScreen WA za 

dodatno testiranje vaših dojki. Te usluge su 

besplatne i žene u unutrašnjosti možda mogu 

imati pravo na pomoć za prijevoz u okviru plana 

za pomoć pacijentima - Patient Assisted Travel 

Scheme (PATS). Obratite se vašem ljekaru 

opšte prakse za više informacija. 

Raniji snimci 

Molimo vas da zadržite sve snimke sa ranijih 

mamograma i ultazvučnog pregleda dojki koje 

ste dobili. Raniji snimci mogu u mnogome 

pomoći radiologu da pokaže da nešto što na 

vašem sadašnjem mamogramu možda izaziva 

zabrinutost nije ništa drugo nego nešto što je 

ranije otkriveno kao bezopasno i što vas ne treba 

zabrinjavati. 

Kakvi će dodatni testovi možda biti 

potrebni ? 

Većina promjena otkrivenih mamogramom su 

suviše male da bi ih mogli opipati na dojci i stoga 

iziskuju posebne testove. 

Dijagnostička mamografija sa ponovnim 

očitavanjem  

Tu se radi o dodatnim mamogramima dojke, 

fokusiranim na dio koji je od kliničkog interesa. 

Tomosinteza dojke / 3D mamografija 

Trodimenzionalna mamografija (također zvana 

digitalna tomosinteza dojke) koristi specijalni 

kompjuterski softver za stvaranje 3D slike dojke 

koristeći rendgenske snimke (mamograme) 

snimljene iz različitih uglova. Standardni mamogram 

stvara dvodimenzionalnu (2D) sliku dojke. 

Klinički pregled dojki 

Ako trebate klinički pregled poslije očitavanja 

vaših snimaka od strane radiologa, ljekarka koja 

je stručnjak za dojke obavit će temeljiti pregled 

vaših dojki i razgovarati sa vama o vašem 

zdravstvenom historijatu. 

Ultrazvuk dojki 

To je test koji koristi zvučne talase (ne radijaciju) 

za detaljnije prikazivanje tkiva dojke. Dojka se 

premaže sa gelom i na kožu se pritisne sonda. 

Biopsija rukovođena slikom 

Biopsija dojke je kada se u dojku ubode igla i 

izvadi uzorak tkiva sa mjesta od kliničkog 

interesa, da bi se mogao mikroskopski ispitati. 

Dodatni testovi, šta to znači?

Radiolog koji obavlja taj postupak koristi ultrazvuk ili 

rendgenski snimak kao vodič da bi osigurao da se 

iglom vadi uzorak tkiva sa pravog mjesta. Koristit će 

se lokalna anestezija. Tkivo ispituje patolog i ti 

rezultati se obično mogu dobiti nakon 24 sata. 

Štipaljka markera 

Ponekad je potrebno poslije rendgenski 

rukovođene biopsije da se mjesto biopsije označi 

sa sićušnom metalnom štipaljkom markera. 

Da li se tim testovima mogu otkriti 

svi rakovi?

Za većinu rakova dojke postaviti će se dijagnoza, 

ali nikakav test ne može garantovati otkrivanje 

svih vrsta rakova. Važno je da se sve žene 

pridržavaju svih datih preporuka. 

Na zakazanom kontrolnom pregledu 

za procjenu vašeg stanja 

U ovim multidisciplinarnim specijalističkim 

centrima ćete od našeg tima - radiologa, patologa, 

medicinskih sestara, rendgen tehničara, 

medicinskih stručnjaka za dojke i hirurga – dobiti 

stručnu procjenu i uputstva za dalje praćenje 

vašeg stanja. 

Svi pregledi se zakazuju ujutro. Možda ćete trebati 

provesti do 8 sati dok se ne donese procjena 

vašeg stanja u cjelosti. Molimo kažite osoblju 

ambulante ako trebate ljekarsku potvrdu za 

poslodavca. 

Molimo ponesite sa sobom novac za plaćanje 

parkinga. U drugom slučaju, možete nazvati 

Transperth na 13 62 13 da vidite koje vrste javnog 

prijevoza možete koristiti. 

Rezultati se šalju vašem ljekaru 

opšte prakse

Ako ste naveli ljekara opšte prakse (a bilo bi 

dobro da to uradite) BreastScreen WA će ga 

obavijestiti o vašim dodatnim zakazanim 

testovima. Vaš ljekar opšte prakse će biti takođe 

obaviješten o vašim rezultatima sa pregleda za 

procjenu vašeg stanja. 

BreastScreen WA 

Telefoon (08) 9323 6700  Fax (08) 9323 6799 

E-mail breastscreenwa@health.wa.gov.au  
Translating and Interpreting Service (TIS) 13 14 50

Centri za kontrolno snimanje dojki 

